ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆՎԱՐԻ 19-Ի ԹԻՎ 79-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	[bookmark: _Hlk122089713]1.                 Կենտրոնական բանկ
	03.03.2023

	
	N 15.1-07/182-23

	[bookmark: _Hlk122089754]Ուսումնասիրելով «Հայաստանի Հանրապետության կառավարության 2023 թվականի հունվարի 19-ի թիվ 79-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը՝ Հայաստանի հանրապետության կենտրոնական բանկը հայտնում է հետևյալը․ 
1․ Հայաստանի Հանրապետությունում ստեղծվող ինկասացիոն կազմակերպությունների լիցենզավորման գործընթացը կարգավորվում է Հայաստանի Հանրապետության կառավարության 2005 թվականի դեկտեմբերի 22-ի թիվ 2302-Ն որոշմամբ հաստատված Կարգով (այսուհետ՝ Կարգ)։ Մասնավորապես, Կարգի Հավելված 6-ը կարգավորում է ինկասացիոն կազմակերպության աշխատակիցների մասնագիտական ստուգման և որակավորման գործընթացը, որն իրականացվում է Կենտրոնական բանկի կողմից։ Մինչդեռ, Ձեր կողմից ներկայացված որոշման նախագծի կարգավորումներից պարզ չէ, թե արդյո՞ք օտարերկրյա ինկասացիոն կազմակերպության կողմից Հայաստանի Հանրապետության տարածքում ծառայություն մատուցելու համար նախատեսված է որակավորումից ոչ պակաս մասնագիտական գիտելիք և հմտություններ ունենալու պահանջ, և արդյո՞ք պետք է լինի այդ որակավորման առկայության մեջ հավաստիանալու որոշակի ընթացակարգ։ 
2․ Ներկայացված որոշման նախագծի համատեքստում կարևոր ենք համարում օտարերկրյա ինկասացիոն կազմակերպության անձնակազմի և վերջինիս զենք կրելու իրավունքի հարցերի կարգավորումը։ Հետևաբար, կարծում ենք, անհրաժեշտ է որոշման նախագծում կարգավորել օտարերկրյա կազմակերպության աշխատողների զենք կրելու իրավունքի հարցը։ Միևնույն ժամանակ, թեև Նախագծի 1-ին կետում հղում է կատարվում «Զենքի մասին» օրենքին, սակայն Նախագծի կարգավորումներից հստակ չէ՝ արդյո՞ք օտարերկրյա կազմակերպության աշխատողները իրավասու են լինելու զենք կրել։ 


Այսպիսով՝ ռեզիդենտ և օտարերկրյա ինկասացիոն կազմակերպությունների համար անհավասար կարգավորման դաշտի ռիսկ չստեղծելու նպատակով առաջարկում ենք հստակեցնել՝ արդյոք Հայաստանի Հանրապետությունում ինկասացիոն գործունեության վերաբերյալ գործող կարգավորումները տարածվելու են նաև օտարերկրյա կազմակերպությունների նկատմամբ։ 

	


Չի ընդունվել:
«Լիցենզավորման մասին» օրենքի 7-րդ հոդվածի 6.1-րդ  և 6.2-րդ մասերի բովանդակությունից բխում է, որ օտարեկրյա իրավաբանական անձանց լիցենզավորումը պետք է իրականացվի պարզեցված ընթացակարգով։ Հետևապես, վերոնշյալ դրույթների ուժով օտարերկյա իրավաբանական անձանց թույլտվություն տալու համար պետք է բավարար լինի օտարերկրյա պետությունների կողմից տրված համապատասխան լիցենզիայի առկայությունը։ Ներկայացվածի համատեքստում լիցենզավորող մարմինը Նախագծի կարգավորումների հաշվառմամբ պետք է հավաստիանա միայն օտարերկրյա պետությունների կողմից տրված համապատասխան լիցենզիայի առկայության մեջ։


Չի ընդունվել:
Oտարերկրյա ինկասացիոն կազմակերպության անձնակազմի զենք կրելու իրավակարգավորում նախատեսելու անհրաժեշտությունը տվյալ դեպքում բացակայում է՝ հաշվի առնելով, որ հիշյալ իրավահարաբերությունները կանոնակարգվում են «Զենքի մասին» օրենքի դրույթներով։ Միաժամանակ նշենք, որ Ներքին գործերի նախարարության կողմից զենք կրելու իրավունքի հարցի առնչությամբ որևէ դիտարկում չի ներկայացվել։

Ընդունվել է:
[bookmark: _GoBack]Հայաստանի Հանրապետության տարածքում ինկասացիոն գործունեություն իրականացնելու թույլտվություն ստանալուց հետո օտարերկրյա իրավաբանական անձը պարտավոր է ապահովել «Ինկասացիայի մասին» օրենքով, ինչպես նաև այլ իրավական ակտերով սահմանված ինկասացիոն գործունեության վերաբերյալ գործող կարգավորումների պահանջները։


	2. Կենտրոնական բանկ
	24.05.2023

	
	N 15.1-07/419-23

	Հայտնում ենք Ձեզ, որ «Հայաստանի Հանրապետության կառավարության 2023 թվականի հունվարի 19-ի թիվ 79-Ն որոշման մեջ լրացում կատարելու մասին» Հայաստանի Հանրապետություն կառավարության որոշման նախագծի լրամշակված տարբերակի վերաբերյալ Հայաստանի Հանրապետության կենտրոնական բանկը առաջարկություններ և դիտողություններ չունի։ 

	Ընդունվել է ի գիտություն:

	3.   Ներքին գործերի նախարարություն
	23.02.2023

	
	N 43/21/20226-23

	Հայտնում ենք Ձեզ, որ «Հայաստանի Հանրապետության կառավարության 2023 թվականի հունվարի 19-ի թիվ 79-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը  նախագծի վերաբերյալ առաջարկություններ և առարկություններ  չկան։ 

	Ընդունվել է ի գիտություն:

	4. Արտաքին գործերի նախարարություն
	19.04.2023

	
	N 1111/19621-23

	Ուսումնասիրելով Ձեր՝ ս.թ. ապրիլի 6-ի թիվ 01/4816-2023 գրությամբ ներկայացված՝ «Հայաստանի Հանրապետության կառավարության 2023 թվականի հունվարի 19-ի թիվ 79-Ն որոշման մեջ լրացումներ կատարելու մասին» ՀՀ կառավարության որոշման նախագիծը՝ հայտնում ենք հետևյալը.
Հաշվի առնելով՝
· միջուկային անվտանգության ոլորտում ՀՀ ստանձնած միջազգային պարտավորությունները, զանգվածային ոչնչացման զենքի (ԶՈԶ) չտարածման մասին պայմանագրերի և ռեժիմների համապարփակ և արդյունավետ կատարման կարևորությունը, ինչպիսիք են՝ «Միջուկային զենքը չտարածելու մասին պայմանագիրը», «Միջուկային զենքը չտարածելու մասին պայմանագրի հետ կապված երաշխիքների կիրառման մասին համաձայնագիրը», «Միջուկային նյութի ֆիզիկական պաշտպանության մասին Կոնվենցիան», «Միջուկային անվտանգության մասին կոնվենցիան», «Միջուկային ահաբեկչության ակտերի դեմ պայքարի մասին կոնվենցիան», «Աշխատած վառելիքի և ռադիոակտիվ թափոնների կառավարման անվտանգության մասին համատեղ կոնվենցիան», որոնցով, մասնավորապես, յուրաքանչյուր պետություն պարտավորություն է ստանձնում կիրառել պատշաճ միջոցներ համապատասխան մակարդակներով ապահովելու միջուկային նյութի ֆիզիկական պաշտպանությունը, 
· միջուկային նյութերը և դրանք պարունակող սարքերը ընդգրկված են նաև ՀՀ Կառավարության 2011թ. դեկտեմբերի 15-ի N 1785-Ն որոշմամբ հաստատված՝ Հայաստանի Հանրապետությունից արտահանվող և Հայաստանի Հանրապետության տարածքով տարանցիկ փոխադրվող երկակի նշանակության հսկվող ապրանքների ցանկերում,
-	 2010թ. մայիսի 15-ին ուժի մեջ մտած «Երկակի նշանակության ապրանքների արտահանման, ՀՀ տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» ՀՕ-42-Ն օրենքը սահմանում է երկակի նշանակության ապրանքների արտահանման, ՀՀ տարածքով դրանց տարանցիկ փոխադրման նկատմամբ հսկողություն, և ՀՀ-ում գործում է երկակի նշանակության ապրանքների վերահսկողության ազգային մեխանիզմների կուռ և արդյունավետ համակարգ, 
· ՀՀ Կառավարության 2010 թվականի հուլիսի 1-ի N 924-Ն որոշումը նախատեսում է երկակի նշանակության ապրանքների արտահանման, ՀՀ տարածքով դրանց տարանցիկ փոխադրման թույլտվության տրամադրումը համաձայնեցնել շահագրգիռ պետական մարմինների հետ՝ ՀՀ արտաքին գործերի նախարարությունը նպատակահարմար չի գտնում միջուկային նյութերի կամ ռադիոակտիվ նյութերի կամ ռադիոակտիվ նյութեր պարունակող սարքերի կամ ռադիոակտիվ թափոնների ներմուծման կամ արտահանման նպատակով օտարերկրյա իրավաբանական անձանց պարզեցված ընթացակարգով թույլտվության տրամադրումը առանց ՀՀ կառավարության քննարկմանը ներկայացնելու։
Հետևաբար, առաջարկում ենք վերոնշյալ գործունեության տեսակները դասել բացառությունների շարքին և չներառել Հայաստանի Հանրապետության կառավարության 2023 թվականի հունվարի 19-ի թիվ 79-Ն որոշման մեջ:

	



Ընդունվել է։


	5. Արադարադատության նախարարություն
	06.04.2023

	
	N 27.4/17156-2023

	1. Նախագծի 1-ին կետում «թույլտվության տրման կարգը» բառերն անհրաժեշտ է փոխարինել «թույլտվության տրման կարգերը» բառերով՝ համապատասխանեցնելով ՀՀ կառավարության որոշման վերնագրին:
2. Նախագծով հաստատվող N 1 հավելվածի 11-րդ կետում անհրաժեշտ է հստակ նախատեսել, թե հայտը ներկայացնելուց հետո ինչ ժամկետներում է ընդունվում հայտի մերժման որոշումը և ինչ ժամկետներում է պատշաճ ձևով հանձնվում կամ ուղարկվում: 
3. N 1 հավելվածի 6-րդ կետի համաձայն՝ Թույլտվություն ստանալու համար օտարերկրյա իրավաբանական անձի տնօրենը կամ վերջինիս կողմից լիազորված պատասխանատու անձը լիազոր մարմին է ներկայացնում պետական տուրքի վճարման անդորրագիր, միաժամանակ նույն հավելվածի 12-րդ կետով սահմանվում է, որ Օրենքով սահմանված պետական տուրքի վճարման մասին հավաստիանալուց հետո լիազոր մարմնի ղեկավարի որոշմամբ տրամադրում է ինկասացիոն ծառայությունների մատուցման թույլտվություն: Հիշյալ կարգավորումներից պարզ չէ և անհրաժեշտ է հստակեցնել, արդյոք 6-րդ կետով նախատեսված պետական տուրքի վճարման անդորրագիր չներկայացնելու պարագայում հայտը ենթակա է մերժման, թե՝ ոչ:
Նույն դիտարկումը վերաբերելի է նաև նախագծով հաստատվող N 2 հավելվածի համանման կարգավորումներին։

	1. Ընդունվել է
Կատարվել է համապատասխան փոփոխություն։


2. Ընդունվել է։
Կատարվել է համապատասխան փոփոխություն։


3. Ընդունվել է։
Կատարվել է համապատասխան փոփոխություն։









